
Uunga siunnersuut: Kalaallit Nunaanni aalisarnermi pisarineqartut isumalluutinik atui
nermut akitsuutaat pillugit Inatsisartut inatsisaat nr. xx, XX. xxx 2017-meersoq 

(Aningaasaqarnermut Akileraartarnermullu Naalakkersuisoq) 

pillugu 

Aningaasaqarnermut Akileraartarnermullu Ataatsimiititaliap 

siunnersuutip pingajussaaneerneqarneranut 

ILASSUTITUT ISUMALIUTISSIISSUT AANUT ILASSUTIP AAPP AA 

Ataatsimiititaliap suliarinninnermini ilaasortarai: 

Inatsisartunut ilaasortaq Jens Immanuelsen, Siumut, siulittaasoq 

Inatsisartunut ilaasortaq Randi V. Evaldsen, Demokraatit, siulittaasup tullia 

Inatsisartunut ilaasortaq Peter Olsen, Inuit Ataqatigiit 

Inatsisartunut ilaasortaq Bendt Kristiansen, Inuit Ataqatigiit 

Inatsisartunut ilaasortaq Martha Lund Olsen, Siumut 

Inatsisartunut ilaasortaq Ineqi Kielsen, Siumut 

Inatsisartunut ilaasortaq Kelly Berthelsen, Inuit Ataqatigiit 

Ilassutitut isumaliutissiissummut ataatsimiititaliap ulloq 13. november 2017-imi ilassuteqareer

nerani Naalakkersuisut allannguutissatut siunnersuummik aallamik saqqummiussipput. Allan-. 

nguutissatut siunnersuut ataatsimiititaliamit misissorneqarpoq. 

1. Allannguutissatut siunnersuutip siunertaa imarisaalu 
Allannguutissatut siunnersuutip nassatarissavaa sinerissamut qanittumi saarullinniarneq, saattu

arniarneq nipisaallu suaannik aalisarneq akitsuuteqartinneqassanngimmata. Kiisalu uiluinnik 

inummut allamut tunniussinermi imaluunniit Kalaallit Nunaannit annissinermi akitsuut 5 

procentiusussanngorlugu aalajangersarneqarpoq. Iluanaarutissanit annaasanut matussutissatut 

akitsuutip qaffasinnerpaaffissaa 17 pct.-imit 17,5 pct.-imut qaffanneqarpoq. Allannguisoqarne

ratigut avataasiorluni raajarniartut qaleralinniartullu akileraarutit ilanngaatigereerlugit 4,5 mio. 

kr.-it missaannik aningaasartuuteqarnerulernissaat naatsorsuutigineqarpoq. Avataasiorluni aalisar

nermi piginnittut inuussutissarsiornerminni akuerinartumik iluanaaruteqarnissamut aningaasalii

nissamullu periarfissaat ajornerulersinngikkaluarlugit akitsuummik akiliisinnaassasut nalilerne

qarpoq. Sinerissamut qanittumi saarullinniarnerup, saattuarniarnerup nipisaallu suaannik aalisar

nerup killeqangaatsiartut ilaatigut naapertuutinngitsumik akitsuuteqartinneqarnerat pillugu naa

lakkersuisooqatigiinni oqallinnerit kingunerisaannik allannguisoqartoq Naalakkersuisut paasis

sutissiissutigaat. Naalakkersuisut nangillutik paasissutissiissutigaat kingusissorujussuakkut saaffi-

ginnissummik tigusaqarnerup kingorna paasineqartoq uiluinnik maanna aalisarnermut akitsuutitut 

siunnersuummi si unniunneqartoq nammanneqarsinnaassanngitsoq. 

2. Siunnersuutip pingajussaaneerneqarnissaa sioqqullugu Naalakkersuisut allan

nguutissatut siunnersuutaasa aappaata ataatsimiititaliamit suliarineqarnera 

Uiluiit akitsuutaannik appaaneq pillugu 

Naalakkersuisunut kingusissukkut saaffiginnissuteqarneq ataatsimiititaliamit ima paasineqarpoq; 

naatsorsuinermi periutsimut tunngavigineqartumullu sukumiisutut oqaatigineqartariaqartumut 

piffissaq kingulleq atorlugu uparuaanertalimmik ilanngussisoqarsimasoq. Tassunga atatillugu 

allannguutissatut siunnersuutip kingusissukkut saqqummiunneqartup ingerlanneqarsimanera 

tamatumanilu naatsorsuinermi periutsip tunngavigineqartullu patajaassusia ataatsimiititaliamit 

eqqarsarnartoqartinneqalaarput. 

Sinerissamut qanittumi saarullinniarnerup. saattuarniarnerup nipisaallu suaannik aalisarnerup 

akitsuuserneqannginnissaat pillugu 

Sinerissamut qanittumi saarullinniarnerup, saattuarniarnerup aammalu nipisaat suaannik aalisarne

rup akitsuuserneqannginnissaat naapertuussinnaammat ataatsimiititaliamit maluginiarneqarpoq, 

tamatumani naatsorsuinermut tunngavik siuliani taaneqartoq aammalu isumalluutinik akitsuu

sersuinermi tunngavik nalinginnaasoq eqqaassanngikkaanni. Isumalluutinik atuinermi akitsuuser

suinermi - aalisarsinnaanermik akuersissutinik pissarsisut aalisarnermik aqutsinermi aningaasar

tuutinik matussusiinissamut peqataaqataanissaattut paasineqartussaq - tunngavik attatiinnarlugu 

allannguutissatut siunnersuutip ilusilersorneqarsimanissaa ataatsimiititaliamit kissaatiginartinne

qaraluarpoq. Tamanna assersuutigalugu pisinnaagaluarpoq aalisarnerup suulluunniip tunngavim

migut akitsuuserneqarneratigut, tamatumalu kingorna aalisakkat siuliani taaneqartut ilaatinne

qanngitsussat pillugit aalajangersakkamut ilanngunneqarsinnaagaluarlutik. Naalakkersuinikkulli 

anguneqartussatut kissaatigineqartoq matumuunakkut aamma anguneqarpoq, tamannalu pinga

jussaaneerinninnissap ingerlanneqangajalernera eqqarsaatigalugu teknikikkut aaqqiissutaasutut 

ataatsimiititaliamit isigineqarpoq. 

Allannguutissatut siunnersuut ataatsimut isigalugu 

Allannguutissatut siunnersuutikkut akitsuutit ataatsimut isigalugu qaffanneqaqqimmata pin

gaamertut siunnersuut matumani pineqartoq pillugu 3. november 2017-imi isumaliutissiissut 

kiisalu 11. november 2017-imi ilassutitut isumaliutissiissut ataatsimiititaliamit innersuussuti

gineqassapput, taakkunani aalisarnermut inatsisissap kingunerisassai ilisimanagit akitsuusee

riaatsimik nutaamik atuutilersitsineq ilutigalugu akitsuutinik qaffaaneq ataatsimiititaliamit 

eqqarsamartoqartinneqarluni. 11. november 2017 -imi ilassutitut isumaliutissiissummi siuliani 

taaneqartumi ataatsimiititaliap Naalakkersuisunut inassuteqaataa naapertorlugu aalisamermut 

inatsisissap sunniutissai nalilersomeqalerpata allannguutissatut siunnersuutip matuma 

sunni utissai inuussutissarsiortunik oq aloq ateq amermi ilanngunneq amissaat ataatsimiititaliap 

upperaa. 

Allannguutissatut siunnersuutip matuma kingunerisassaatut Naalakkersuisunit nassuiaatigi

neqartunut ataatsimiititaliap allanik ilassutissaqanngilaq, taamaalillunilu naatsorsuinermut 

tunngavik matussusiisoq ataatsimiititaliamit tutsuigineqarpoq. 

Tamanna tunngavigalugu allannguutissatut siunnersuutip itigartinneqarnissaa tunngavissaqan
ngitsutut ataatsimiititaliamit isigineqarpoq. 

3. Siunnersuutip aningaasaqarnikkut kingunerisassai 
Aningaasaqamikkut toqqaannarturnik kingunerisassatut allannguutissatut siunnersuummut 

nassuiaatini Naalakkersuisunit saqqummiunneqartunut ataatsimiititaliaq allanik oqaaseqaatis

saqanngilaq. 

4. Ataatsimiititaliap inassuteqaatai 
Ataatsimiititaliami amerlanerussutegartut Siumup Inuit Atagatigiillu ilaasortaatitaat 
allannguutissatut siunnersuut pillugu ima ogaasegarumapput: 

Ataatsimiititaliap siunnersuummik suliarinninnera pillugu siuliani allassimasut ataatsimiiti

taliami amerlanerussuteq artuni t innersuussutigineq arput. 

Tamanna tunngavigalugu allannguutissatut siunnersuut Inatsisartunit akuerinegassasog 

ataatsimiititaliami amerlanerussutegartut siuliani taanegartut inassutigaat. 

Ataatsimiititaliami ikinnerussutegartog Demkoraatit ilaasortaatitaat siunnersuut pillugu 

Ima oqaaseqarumavoq: 

"Siunnersuutip pingajussaaneemeqamissaannut ataatsimiititaliap isumaliutissiissutaani ikin

nerussuteqarlutik oqaaseqaatertik Demokraatit innersuussutigissavaat. Demokraatit siunner

suut ataatsimut isigalugu isumaat allannguutissatut siunnersuummit allanngortinneqanngilaq." 

Tamanna tunngavigalugu allannguutissatut siunnersuut Inatsisartunit itigartinnegassasog 

ataatsimiititaliami ikinnerussutegartup siuliani taanegartup inassutigaa. 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut pingajussaaniigassanngortippaa. 

Randi V. Evaldsen 

Bendt B. Kristiansen 

J ens Immanuelsen, 

siulittaasoq 

Peter Olsen 

~~ 
Kelly Bert elsen 

